ՀԻՄՆԱՎՈՐՈՒՄ
«ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարությանը ենթակա սննդամթերքի անվտանգության տեսչական մարմնի, Ռոսգրանստրոյ Դաշնային պետական հաստատության, «Սմարթ գործակալություն» սահմանափակ պատասխանատվությամբ ընկերության միջև 2018 թվականի հուլիսի 5-ին կնքված N 46-02/18 պայմանագրի հավելվածներով սահմանված գույքը սեփականության իրավունքով հանձնվել է ՀՀ սեփականությանը, որն ընդունվել է համապատասխան ակտով: 
Վերը նշված պայմանագիրը կնքվել է ՀՀ կառավարության և ՌԴ կառավարության միջև Եվրասիական տնտեսական միությանն անդամակցության շրջանակներում ՀՀ-ին տեխնիկական և ֆինանսական աջակցության տրամադրման մասին 21.05.2015թ. համաձայնագրի համաձայն, Այրում-Ջիլիզա սահմանային հսկիչ կետի վերակառուցման և տեխնիկական զինման համար:

2. Առաջարկվող կարգավորման բնույթը
Նախագծով առաջարկվում է Հայաստանի Հանրապետության կառավարությանը ենթակա սննդամթերքի անվտանգության տեսչական մարմնի, Ռոսգրանստրոյ Դաշնային պետական հաստատության, «Սմարթ գործակալություն» սահմանափակ պատասխանատվությամբ ընկերության միջև 2018 թվականի հուլիսի 5-ին կնքված N 46-02/18 պայմանագրով այդ պայմանագրի հավելվածներով ՀՀ սեփականության իրավունքով տրված գույքը ամրացնել Սննդամթերքի անվտանգության տեսչական մարմնին:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Սննդամթերքի անվտանգության տեսչական մարմնի կողմից:

4. Ակնկալվող արդյունքը
[bookmark: _GoBack]Նախագծի ընդունումը թույլ կտա Հայաստանի Հանրապետության կառավարությանը ենթակա սննդամթերքի անվտանգության տեսչական մարմնի, Ռոսգրանստրոյ Դաշնային պետական հաստատության, «Սմարթ գործակալություն» սահմանափակ պատասխանատվությամբ ընկերության միջև 2018 թվականի հուլիսի 5-ին կնքված N 46-02/18 պայմանագրով այդ պայմանագրի հավելվածներով ՀՀ սեփականության իրավունքով տրված գույքը օգտագործել պայմանագրով սահմանված նպատակների համար:
